
 

UNIONE DEI COMUNI DEL PARTEOLLA  E 

BASSO CAMPIDANO 

 

 

Cresia de S. Giorgi Munsignori 

 

  

 

Sa Crèsia parrochiali de Donori est dedicada a Santu Giorgi, 

Munsignori de Casteddu e patronu de sa bidda.  

Sa costrutzioni tenit orìgini a su cumentzu de su XVII sèculu, candu 

s’abitau de Donori fiat stètiu fundau torra po unu undamentu ca d’iat 

destruiu. 

Sa strutura at subiu in su cursu de su tempu variatzionis e 

amanniamentus. Originariamenti s’edifìtziu fiat a ùnica navada cun 

importantis contrafortis lateralis, una capella dedicada a su patronu e 



unu piticu presbitèriu. Sa turri campanària est oi incorporada me in 

s’edifìtziu e presentat unu orològiu in sa parti arta. 

Sa crèsia tenit oi una navada centrali e seti capellas lateralis, cuatru de 

una parti e tres de s’àteru, ricavadas intra is contrafortis e cobertas 

cun bòvida a carrada, ad ecetzioni de cussa de Santu Giorgi, ca 

presentat una bòvida a crociera. Si podint osservai una pariga de 

afriscus aintru de is capellas e piticus basciusrilievus inserius me is 

aparaus muràrius. 

Sa tertza cida de apribi s’afestat Santu Giorgi Munsignori, patronu de 

Donori. Is celebratzionis si svolgint cun sa processioni e sa sfilada in 

costumu sardu, sighida de spetàculus musicalis e fogus de artifìtziu. Sa 

crèsia de Santu Giorgi est protagonista fintzas sa tertza cida de 

cabudanni, aintru de is celebratzionis de sa Madonna de Sa Defenza. 

In custa ocasioni su simulacru de sa Santa, innoi ospitau, benit portau 

in processioni in sa crèsia campestri a Issa dedicada, innui abarrat po 

tres diris prima de torrai in sa crèsia parrochiali. 


